
Sistem d'immundizchas moloc - container da pressar chartun - surdatta 
Cul nouv sistem d’immundizchas esa previs d’installar per l’allontanamaint da chartun a Lavin ün container da 
pressar sülla plazza da l’Arsenal. La furniziun dal container es gnüda surdatta a la firma specialisada da rument, 
UT Umwelt- und Transporttechnik AG, Ruggell per raduond 30'000 chf. 
 
Sanaziun punt Madinas - decisiun da varianta 
La punt Madinas, Zernez es in ün fich nosch stadi e sto gnir rimplazzada. L’on passà vaiva la suprastanza 
cumünala approvà la dumonda da princip e surdat las lavurs d’indschegner a la firma Statix Plus GmbH, Zernez. 
In seguit a l’elavuraziun da las variantas da la nouva punt, ha la suprastanza cumünala decis per üna sanaziun da 
la punt in lain. Il proget gnarà sustgnü per raduond 50% da l’uffizi per god e privels da natüra. La dumonda da 
credit d’investiziun correspundenta gnarà preschantada a la radunanza cumünala da preventiv in december.  
 
Vegl local da pumpiers, Zernez - dumonda da princip e surdattas da lavurs 
Cul preventiv 2025 esa stat previs da sanar la fatschada dal vegl local da pumpiers in Urtatsch, Zernez. Il 
stabilimaint dess gnir rinvesti cun lain. In seguit a l’approvaziun da la dumonda da princip sun gnüdas surdattas 
las lavurs da toler e da lain a la firma Foffa Conrad Holzbau AG, Zernez. 
 
Deponia Sfuondrà, Zernez - fouras examinaziun aua da fuond - surdatta da lavur  
Cuntschaintamaing es il Cumün da Zernez oblià da laschar examinar l’anteriura deponia Sfuondrà a Zernez. In 
seguit ad üna prüm’examinaziun dal 2024, sto uossa gnir manada tras üna seguond’examinaziun e masüraziun 
da l’aua da fuond. L’incumbenza per quista lavur es gnüda surdatta a la firma Geocontrol AG, Schänis SG. 
 
Radunanza cumünala - tractandas provisoricas dals 3 december 2025  
La glista da tractandas provisorica da la radunanza cumünala dals 3 december 2025 es gnüda discusa. A quista 
radunanza vain preschantà principalmaing il preventiv 2026. Eir es previs da preschantar dumondas a reguard 
la prolungaziun dal contrats da concessiun da la Sosa gera SA in Sosa. 
 
Persunal cumünal 
Principi october 2025 ha cumanzà Selina Flura da Müstair sco nouva collavuratura pel secretariat da la scoula 
cumünala sia plazza da lavur pro’l Cumün da Zernez. Selina rimplazza ad Esther Christoffel chi banduna il Cumün 
da Zernez sülla fin d’october 2025. 
 
Il Cumün da Zernez ha acconsenti ils seguaints permiss da fabrica: 
- Parcella no. 0715, IG Winterfahrtraining.ch, Zernez - pista da glatsch 
 

Dumondas da fabrica BaB 
La suprastanza cumünala ha concess in sias sezzüdas ün permiss da fabrica per edifizis dadour la zona da 
construcziun (BaB): 
- Parcella no. 1263, Uffizi federal da la duana e sgürezza dals cunfins, Zernez - indriz per registrar LSVA III vias 

